
Devi Siddhapithas from Devi Bhagavatam

ದೇವೀಸಿದ್ಧಪೀಠಾನಿ

ಜನಮೇಜಯಉವಾಚ -

ಕಾನಿ ಸ್ಥಾನಾನಿ ತಾನಿ ಸ್ಯುಃ ಸಿದ್ಧಪೀಠಾನಿ ಚಾನಘ .

ಕತಿ ಸಂಖ್ಯಾನಿ ನಾಮಾನಿ ಕಾನಿ ತೇಷಾಂ ಚ ಮೇ ವದ .. 1..

ತತ್ರ ಸ್ಥಿತಾನಾಂ ದೇವೀನಾಂ ನಾಮಾನಿ ಚ ಕೃಪಾಕರ .

ಕೃತಾರ್ಥೋಽಹಂ ಭವೇ ಯೇನ ತದ್ವದಾಶು ಮಹಾಮುನೇ .. 2..

ವ್ಯಾಸ ಉವಾಚ -

ಶೃಣು ರಾಜನ್ಪ್ರವಕ್ಷ್ಯಾಮಿ ದೇವೇಪೀಠಾನಿ ಸಾಂಪ್ತತಂ .

ಯೇಷಾಂ ಶ್ರವಣಮಾತ್ರೇಣ ಪಾಪಹೀನೋ ಭವೇನ್ನರಃ .. 3..
ಯೇಷುಯೇಷು ಚ ಪೀಠೇಷೂಪಾಸ್ಯೇಯಂ ಸಿದ್ಧಿಕಾಂಕ್ಷಿಭಿಃ .
ಭೂತಿಕಾಮೈರಭಿಧ್ಯೇಯಾ ತಾನಿ ವಕ್ಷ್ಯಾಮಿ ತತ್ತ್ವತಃ .. 4..
ವಾರಾಣಸ್ಯಾಂ ವಿಶಾಲಾಕ್ಷೀ ಗೌರೀಮುಖನಿವಾಸಿನೀ .

ಕ್ಷೇತ್ರೇ ವೈ ನೈಮಿಷಾರಣ್ಯೇ ಪ್ರೋಕ್ತಾ ಸಾ ಲಿಂಗಧಾರಿಣೀ .. 5..

ಪ್ರಯಾಗೇ ಲಲಿತಾ ಪ್ರೋಕ್ತಾ ಕಾಮುಕೀ ಗಂಧಮಾದನೇ .

ಮಾನಸೇ ಕುಮುದಾ ಪ್ರೋಕ್ತಾ ದಕ್ಷಿಣೇ ಚೋತ್ತರೇ ತಥಾ .. 6..

ವಿಶ್ವಕಾಮಾ ಭಗವತೀ ವಿಶ್ವಕಾಮಪ್ರಪೂರಣೀ .

ಗೋಮಂತೇ ಗೋಮತೀ ದೇವೀ ಮಂದರೇ ಕಾಮಚಾರಿಣೀ .. 7..

ಮದೋತ್ಕಟಾ ಚೈತ್ರರಥೇ ಜಯಂತೀ ಹಸ್ತಿನಾಪುರೇ .

ಗೌರೀ ಪ್ರೋಕ್ತಾ ಕಾನ್ಯಕುಬ್ಜೇ ರಂಭಾ ತು ಮಲಯಾಚಲೇ .. 8..

ಏಕಾಮ್ರಪೀಠೇ ಸಂಪ್ರೋಕ್ತಾ ದೇವೀ ಸಾ ಕೀರ್ತಿಮತ್ಯಪಿ .

ವಿಶ್ವೇ ವಿಶ್ವೇಶ್ವರೀಂ ಪ್ರಾಹುಃ ಪುರುಹೂತಾಂ ಚ ಪುಷ್ಕರೇ .. 9..

ಕೇದಾರಪೀಠೇ ಸಂಪ್ರೋಕ್ತಾ ದೇವೀ ಸನ್ಮಾರ್ಗದಾಯಿನೀ .

ಮಂದಾ ಹಿಮವತಃ ಪೃಷ್ಠೇ ಗೋಕರ್ಣೇ ಭದ್ರಕರ್ಣಿಕಾ .. 10..

ಸ್ಥಾನೇಶ್ವರೀ ಭವಾನೀ ತು ಬಿಲ್ವಲೇ ಬಿಲ್ವಪತ್ರಿಕಾ .

ಶ್ರೀಶೈಲೇ ಮಾಧವೀ ಪ್ರೋಕ್ತಾ ಭದ್ರಾ ಭದ್ರೇಶ್ವರೇ ತಥಾ .. 11..

ವರಾಹಶೈಲೇ ತು ಜಯಾ ಕಮಲಾ ಕಮಲಾಲಯೇ .

ರುದ್ರಾಣೀ ರುದ್ರಕೋಟ್ಯಾಂ ತು ಕಾಲೀ ಕಾಲಂಜರೇ ತಥಾ .. 12..

ಶಾಲಗ್ರಾಮೇ ಮಹಾದೇವೀ ಶಿವಲಿಂಗೇ ಜಲಪ್ರಿಯಾ .

ಮಹಾಲಿಂಗೇ ತು ಕಪಿಲಾ ಮಾಕೋಟೇ(ಮರ್ಕೋಟೇ)ಮುಕುಟೇಶ್ವರೀ .. 13..

ಮಾಯಾಪುರ್ಯಾಂ ಕುಮಾರೀ ಸ್ಯಾತ್ಸಂತಾನೇ ಲಲಿತಾಂಬಿಕಾ .

ಗಂಯಾಯಾಂ ಮಂಗಲಾ ಪ್ರೋಕ್ತಾ ವಿಮಲಾ ಪುರುಷೋತ್ತಮೇ .. 14..

ಉತ್ಪಲಾಕ್ಷೀ ಸಹಸ್ರಾಕ್ಷೇ ಹಿರಣ್ಯಾಕ್ಷೇ ಮಹೋತ್ಪಲಾ .

ವಿಪಾಶಾಯಾಮಮೋಘಾಕ್ಷೀ ಪಾಡಲಾ(ಪಾಟಲಾ)ಪುಂಡ್ರವರ್ಧನೇ .. 15..

ನಾರಾಯಣೀ ಸುಪಾರ್ಶ್ವೇ ತು ತ್ರಿಕುಟೇ ರುದ್ರಸುಂದರೀ .

ವಿಪುಲೇ ವಿಪುಲಾ ದೇವೀ ಕಲ್ಯಾಣೀ ಮಲಯಾಚಲೇ .. 16..

ಸಹ್ಯಾದ್ರಾವಕವೀರಾ ತು ಹರಿಶ್ಚಂದ್ರೇ ತು ಚಂದ್ರಿಕಾ .

ರಮಣಾ ರಾಮತೀರ್ಥೇ ತು ಯಮುನಾಯಾಂ ಮೃಗಾವತೀ .. 17..

ಕೋಟವೀ ಕೋಟತೀರ್ಥೇ ತು ಸುಗಂಧಾ ಮಾಧವೇ ವನೇ .

ಗೋದಾವರ್ಯಾಂ ತ್ರಿಸಂಧ್ಯಾ ತು ಗಂಗಾದ್ವಾರೇ ರತಿಪ್ರಿಯಾ .. 18..

ಶಿವಕುಂಡೇ ಶುಭಾನಂದಾ ನಂದಿನೀ ದೇವಿಕಾತಟೇ .

ರುಕ್ಮಿಣೀ ದ್ವಾರವತ್ಯಾಂ ತು ರಾಧಾ ವೃಂದಾವನೇ ವನೇ .. 19..

ದೇವಕೀ ಮಥುರಾಯಾಂ ತು ಪಾತಾಲೇ ಪರಮೇಶ್ವರೀ .

ಚಿತ್ರಕೂಟೇ ತಥಾ ಸೀತಾ ವಿಂಧ್ಯೇ ವಿಂಧ್ಯಾಧಿವಾಸಿನೀ .. 20..

ಕರವೀರೇ ಮಹಾಲಕ್ಷೀರುಮಾ ದೇವೀ ವಿನಾಯಕೇ .

ಆರೋಗ್ಯಾ ವೈದ್ಯನಾಥೇ ತು ಮಹಾಕಾಲೇ ಮಹೇಶ್ವರೀ .. 21..

ಅಭಯೇತ್ಯುಷ್ಣತೀರ್ಥೇಷು ನಿತಂಬಾ ವಿಂಧ್ಯಪರ್ವತೇ .

ಮಾಂಡವ್ಯೇ ಮಾಂಡವೀ ನಾಮ ಸ್ವಾಹಾ ಮಾಹೇಶ್ವರೀಪುರೇ .. 22..

ಛಗಲಂಡೇ(ಛಾಗಲಾಂಡೇ)ಪ್ರಚಂಡಾ ತು ಚಂಡೀಕಾಮರಕಂಟಕೇ .

ಸೋಮೇಶ್ವರೇ ವರಾರೋಹಾ ಪ್ರಭಾಸೇ ಪುಷ್ಕರಾವತೀ .. 23..

ದೇವಮಾತಾ ಸರಸ್ವತ್ಯಾಂ ಪಾರಾವಾರಾತಟೇ ಸ್ಮೃತಾ .

ಮಹಾಲಯೇ ಮಹಾಭಾಗಾ ಪಯೋಷ್ಣ್ಯಾಂ ಪಿಂಗಲೇಶ್ವರೀ .. 24..

ಸಿಂಹಿಕಾ ಕೃತಶೌಚೇ ತು ಕಾರ್ತಿಕೇ ತ್ವತಿಶಾಂಕರೀ .

ಉತ್ಪಲಾವರ್ತಕೇ ಲೋಲಾ ಸುಭದ್ರಾ ಶೋಣಸಂಗಮೇ .. 25..

ಮಾತಾ ಸಿದ್ಧವನೇ ಲಕ್ಷ್ಮೀರನಂಗಾ ಭರತಾಶ್ರಮೇ .

ಜಾಲಂಧರೇ ವಿಶ್ವಮುಖೀ ತಾರಾ ಕಿಷ್ಕಿಂಧಪರ್ವತೇ .. 26..

ದೇವದಾರುವನೇ ಪುಷ್ಟಿರ್ಮೇಧಾ ಕಾಶ್ಮೀರಮಂಡಲೇ .

ಭೀಮಾ ದೇವೀ ಹಿಮಾದ್ರೌ ತು ತುಷ್ಟಿರ್ವಿಶ್ವೇಶ್ವರೇ ತಥಾ .. 27..

ಕಪಾಲಮೋಚನೇ ಶುದ್ಧಿರ್ಮಾತಾ ಕಾಮಾವರೋಹಣೇ .

ಶಂಖೋದ್ಧಾರೇ ಧರಾ (ಧಾರಾ)ನಾಮ ಧೃತಿಃ ಪಿಂಡಾರಕೇ ತಥಾ .. 28..

2 sanskritdocuments.org



ದೇವೀಸಿದ್ಧಪೀಠಾನಿ

ಕಲಾ ತು ಚಂದ್ರಭಾಗಾಯಾಮಚ್ಛೋದೇ ಶಿವಧಾರಿಣೀ .

ವೇಣಾಯಾಮಮೃತಾ ನಾಮ ಬದರ್ಯಾಮುರ್ವಶೀ ತಥಾ .. 29..

ಔಷಧಿಶ್ಚೋತ್ತರಕುರೌ ಕುಶದ್ವೀಪೇ ಕುಶೋದಕಾ .

ಮನ್ಮಥಾ ಹೇಮಕೂಟೇ ತು ಕುಮುದೇ ಸತ್ಯವಾದಿನೀ .. 30..

ಅಶ್ವತ್ಥೇ ವಂದನೀಯಾ ತು ನಿಧಿರ್ವೈಶ್ರವಣಾಲಯೇ .

ಗಾಯತ್ರೀ ವೇದವದನೇ ಪಾರ್ವತೀ ಶಿವಸನ್ನಿಧೌ .. 31..

ದೇವಲೋಕೇ ತಥೇಂದ್ರಾಣೀ ಬ್ರಹ್ಮಾಸ್ಯೇಷು ಸರಸ್ವತೀ .

ಸೂರ್ಯಬಿಂಬೇ ಪ್ರಭಾ ನಾಮಮಾತೄಣಾಂ ವೈಷ್ಣವೀ ಮತಾ .. 32..

ಅರುಂಧತೀ ಸತೀನಾಂ ತು ರಾಮಾಸು ಚ ತಿಲೋತ್ತಮಾ .

ಚಿತ್ತೇ ಬ್ರಹ್ಮಕಲಾ ನಾಮ ಶಕ್ತಿಃ ಸರ್ವಶರೀರಿಣಾಂ .. 33..

ಇಮಾನ್ಯಷ್ಟಶತಾನಿ ಸ್ಯುಃ ಪೀಠಾನಿ ಜನಮೇಜಯ .

ತತ್ಸಂಖ್ಯಾಕಾಯಸ್ತದೀಶಾನ್ಯೋ ದೇವ್ಯಶ್ಚ ಪರಿಕೀರ್ತಿತಾಃ .. 34..
ಸತೀದೇವ್ಯಂಗಭೂತಾನಿ ಪೀಠಾನಿ ಕಥಿತಾನಿ ಚ .

ಅನ್ಯಾನ್ಯಪಿ ಪ್ರಸಂಗೇನಯಾನಿ ಮುಖ್ಯಾನಿ ಭೂತಲೇ .. 35..

ಯಃ ಸ್ಮರೇಚ್ಛೃಣುಯಾದ್ವಾಪಿ ನಾಮಾಷ್ಟಶತಮುತ್ತಮಂ .

ಸರ್ವಪಾಪವಿನಿರ್ಮುಕ್ತೋ ದೇವೀಲೋಕಂ ಪರಂ ವ್ರಜೇತ್ .. 36..

ಏತೇಷು ಸರ್ವಪೀಠೇಷು ಗಚ್ಛೇದ್ಯಾತ್ರಾವಿಧಾನತಃ .
ಸಂತರ್ಪಯೇಚ್ಚ ಪಿತ್ರಾದೀಂಛ್ರಾದ್ಧಾದೀನಿ ವಿಧಾಯ ಚ .. 37..

ಕುರ್ಯಾಚ್ಚ ಮಹತೀಂ ಪೂಜಾಂ ಭಗವತ್ಯಾ ವಿಧಾನತಃ .
ಕ್ಷಮಾಪಯೇಜ್ಜಗಧಾತ್ರೀಂ ಜಗದಂಬಾಂ ಮುಹುರ್ಮುಹುಃ .. 38..
ಕೃತಕೃತ್ಯಂ ಸ್ವಮಾತ್ಮಾನಂ ಜಾನೀಯಾಜ್ಜನಮೇಜಯ .

ಭಕ್ಷ್ಯಭೋಜ್ಯಾದಿಭಿಃ ಸರ್ವಾನ್ಬ್ರಾಹ್ಮಣಾನ್ಭೋಜಯೇತ್ತತಃ .. 39..
ಸುವಾಸಿನೀಃ ಕುಮಾರೀಶ್ಚ ಬಟುಕಾದೀಂಸ್ತಥಾ ನೃಪ .

ತಸ್ಮಿನ್ಕ್ಷೇತ್ರೇ ಸ್ಥಿತಾ ಯೇ ತು ಚಾಂಡಾಲಾದ್ಯಾ ಅಪಿ ಪ್ರಭೋ .. 40..

ದೇವೀರೂಪಾಃ ಸ್ಮೃತಾಃ ಸರ್ವೇ ಪೂಜನೀಯಾಸ್ತತೋ ಹಿ ತೇ .

ಪ್ರತಿಗ್ರಹಾದಿಕಂ ಸರ್ವಂ ತೇಷು ಕ್ಷೇತ್ರೇಷು ವರ್ಜಯೇತ್ .. 41..

ಯಥಾಶಕ್ತಿ ಪುರಶ್ಚರ್ಯಾಂ ಕುರ್ಯಾನ್ಮಂತ್ರಸ್ಯ ಸತ್ತಮಃ .
ಮಾಯಾಬೀಜೇನ ದೇವೇಶೀಂ ತತ್ತತ್ಪೀಠಾಧಿವಾಸಿನೀಂ .. 42..

ಪೂಜಯೇದನಿಶಂ ರಾಜನ್ ಪುರಶ್ಚರಣಕೃದ್ಭವೇತ್ .

ವಿತ್ತಶಾಠ್ಯಂ ನ ಕುರ್ವೀತ ದೇವೀಭಕ್ತಿಪರೋ ನರಃ .. 43..
ಯಏವಂ ಕುರುತೇ ಯಾತ್ರಾಂ ಶ್ರೀದೇವ್ಯಾಃ ಪ್ರೀತಮಾನಸಃ .
ಸಹಸ್ರಕಲ್ಪಪರ್ಯಂತಂ ಬ್ರಹ್ಮಲೋಕೇ ಮಹತ್ತರೇ .. 44..

ವಸಂತಿ ಪಿತರಸ್ತಸ್ಯ ಸೋಽಪಿ ದೇವೀಪುರೇ ತಥಾ .

ಅಂತೇ(ಅಂತೇ)ಲಬ್ಧ್ವಾ ಪರಂ ಜ್ಞಾನಂ ಭವೇನ್ಮುಕ್ತೋ ಭವಾಂಬುಧೇಃ .. 45..
ನಾಮಾಷ್ಟಶತಜಾಪೇನ ಬಹವಃ ಸಿದ್ಧತಾಂ ಗತಾಃ .
ಯತ್ರೈತಲ್ಲಿಖಿತಂ ಸಾಕ್ಷಾತ್ಪುಸ್ತಕೇ ವಾಪಿ ತಿಷ್ಠತಿ .. 46..

ಗ್ರಹಮಾರೀಭಯಾದೀನಿ ತತ್ರ ನೈವ ಭವಂತಿ ಹಿ .

ಸೌಭಾಗ್ಯಂ ವರ್ಧತೇ ನಿತ್ಯಂ ಯಥಾ ಪರ್ವಣಿ ವಾರಿಧಿಃ .. 47..
ನ ತಸ್ಯ ದುರ್ಲಭಂ ಕಿಂಚಿನ್ನಾಮಾಷ್ಟಶತಜಾಪಿನಃ .
ಕೃತಕೃತ್ಯೋ ಭವೇನ್ನೂನಂ ದೇವೀಭಕ್ತಿಪರಾಯಣಃ .. 48..
ನಮಂತಿ ದೇವತಾಸ್ತಂ ವೈ ದೇವೀರೂಪೋ ಹಿ ಸ ಸ್ಮೃತಃ .
ಸರ್ವಥಾ ಪೂಜ್ಯಂತೇ ದೇವೈಃ ಕಿಂ ಪುನರ್ಮನುಜೋತ್ತಮೈಃ .. 49..
ಶ್ರಾದ್ಧಕಾಲೇ ಪಠೇದೇತನ್ನಾಮಾಷ್ಟಶತಮುತ್ತಮಂ .

ತೃಪ್ತಾಸ್ತತ್ಪಿತರಃ ಸರ್ವೇ ಪ್ರಯಾಂತಿ ಪರಮಾಂ ಗತಿಂ .. 50..

ಇಮಾನಿ ಮುಕ್ತಿಕ್ಷೇತ್ರಾಣಿ ಸಾಕ್ಷಾತ್ಸಂವಿನ್ಮಯಾನಿ ಚ .

